
ALA TA  CIFƆNIN NAANI 

N’i ka taga jamana o jamana ra, i bɛna sariyaw sɔrɔ yi 
minw b'a to jamana denw bɛ to ɲɔgɔn fɛ bɛn ni hɛra la. O 
cogo kelen na, Ala ta CIFƆNINW fana bɛ yi. O b'a to an bɛ se 
ka hɛra sɔrɔ Ala fɛ. 

1. CIFƆNIN FƆLƆ: 

Ala bɛ i kanu, ani a ka  koɲuman le latigɛ  
i ta ɲanamanya ko ra. 

Ala ta kanuya  
"Nka Ala bɛ an kanu cogo min na, a ka o yira nin le fɛ: ka an to 
jurumun na, Kirisita sara an kosɔn" (Romɛkaw 5:8) 

Ala ta ko latigɛnin  
Yesu ko: "Nka ne kɔni nana le, janko mɔgɔw ye ɲanamanya 
sɔrɔ fɔ ka wasa." (Yuhana 10:10) 

Nka mɔgɔ caman ma o ɲanamanya  lɔn, ani o ɲagali, ani o 
hɛra, sabu...  

 

 
2. CIFƆNIN FLANAN: 

 
Adamaden ye jurumukebaga ye.  

O le koson a te se ka Ala ta kanuya  
ni a ta kolatigɛnin ɲuman lon. 

 
Adamaden ye jurumukɛbaga ye.  
"sabu mɔgɔ bɛɛ ka jurumun kɛ, o kosɔn mɔgɔ si tɛ se ka Ala ta 
nɔɔrɔ ye." (Romɛkaw 3:23) 

Ala saninman lo 
Ala ko : "Aw ka kan ka saniɲa, sabu ne saninyanin lo" (1 Piyɛri 
1:16) 

Ala ka mɔgɔ dan janko a ye to jɛnɲɔgɔnya ɲuman na ale fɛ. 
Nka mɔgɔ ka a sagonansira ɲanawoloma. O ra, 
jɛnɲɔgɔnyaɲuman min tun bɛ a ni a danbaga Ala cɛ, o cɛnna. 
Biblu bɛ o le wele ko jurumun. Jurumun bɛ bɔ mɔgɔ jusukun 
le ra (1). Mɔgɔ bɛɛ muruti Ala ma (2), o mako tɛ Ala ko ra (3); 
Ala b’a fɛ o ye kɛ min ye, o tɛ se ka o sɔrɔ. 

Adamaden faranna ka bɔ Ala ta jɛnɲɔgɔnya ra.  
"Jurumu sara ye saya ye..." (Romɛkaw 6:23) 

 

Nin ja b'a yira an na ko Ala saninyanin lo, nka adamaden ye 
jurumunkɛbaga ye. Furancɛjan bɛ o ni ɲɔgon cɛ.  

Adamaden bɛ cogo ɲini ka gbara Ala ra a yɛrɛ ta fɛerɛw fɛ; 
biɲɛw bɛ o le yira: jogoɲumanya, Ala daari, Ala bato ani 
kɛwaleɲumanw. Nka o si tɛ se ka a ni Ala ta jɛɲɔgɔnya cɛnnin 
tugu. Bɔda kelenpe min bɛ nin ko ra, cifɔnin sabanan bɛ o yira 
an na. 

3. CIFƆNIN SABANAN: 

Yesu Kirisita kelenpe le ye Ala ta ko latigɛnin ye adamaden ta 
jurumu yafa ko ra. Ale le sara an koson. I bɛ se ka Ala ta 
kanuya ni a ta ko latigɛninɲuman silɔn i ta ɲanamanya ra ale le 
baraka la. 

Yesu bangeko kɛra kabako ye.  
Yesu Kirisita ma woro ka kaɲa ni  adamadenya cogo ye. Nka a 
sɔrɔra Nin Saninman baraka ra Mariyamu fɛ. O le kɔson Yesu 
Kirisita bɛ wele Den min bɔra Ala ra. 

Mariyamu k'a fɔ mɛlɛkɛ ye ko: " O bɛna se ka kɛ cogo di, sabu 
ne ma cɛko lɔn fɔlɔ.» Mɛlɛkɛ ka a jaabi ko: «Nin Saninman* 
bɛna jigi i kan, Ala Kɔrɔtaninba ta sebagaya bɛna i datugu i ko 
yirisuma. O le kosɔn, i bɛna dencɛ saninman min woro, o 
bɛna wele ko Den min bɔra Ala ra." (Luka 1:34-35) 

Yesu sara an nɔ ra.  
Tuma min na Iburahima tun bɛna a dencɛ kɛ saraka ye, Ala ka 
Ibrahima dencɛ kunmabɔ ni sagajigi kelen ye.  O cogo kelen 
na Ala bɛ dunuɲa kunmabɔ ni Ala ta sagaden ye, min ye Yesu 
Kirisita  ye, o min sara an nɔ ra janko ka an ta jurumuw bɔ an 
na. 

O dugusagbɛ, Yuhana ka Yesu natɔ ye a fɛ; a ko mɔgɔw ma ko: 
«Ala ta Sagaden le ye nin ye, min bɛna dunuɲamɔgɔw ta 
jurumun bɔ o kunna." (Yuhana 1:29) 

" Kirisita fana sara jurumun kosɔn siɲaga kelen, ka dan o 
ma. Ale mɔgɔ terennin sara mɔgɔ terenbariw kosɔn, janko ka 
aw ladon Ala ta jɛnɲɔgɔnya ra." (1 Piyɛri 3:18) 

Yesu kunnuna ka bɔ saya ra.  
"Nin Yesu kɔni, Ala k'a lakunun, an bɛe ye o seerew ye." 
(Kɛwalew 2:32) 

Ala tun ka nin kow fɔ ciraw da ra san caman, sanni o ye kɛ 
(Esayi 53, Zaburuw 16) 

Yesu Kirisita kelenpe le ye Ala yɛre ta fɛɛrɛ ye adamadenw ka 
jurumu ko la. O le kosɔn a kɛra o sira kelenpe ye, min bɛ an 
lasɛ Ala ma. 

Yesu ko: "Ne le ye sira ye, ani can, ani ɲanamanya; mɔgɔ si tɛ 
na Fa Ala fɛ, ni a ma tɛmɛ ne fɛ." (Yuhana 14:6) 

"Sabu Ala ka dunuɲamɔgɔw kanu haali fɔ Den* kelenpe min 
bɔra Ala ra, a ka o di ka a kɛ saraka ye, janko ni mɔgɔ o mɔgɔ 
ka la o ra, o tigi kana halaki, nka o tigi ye ɲanamanya banbari 
sɔrɔ." (Yuhana 3:16) 

Jɛnɲogɔɲa min tun tiɲɛna an ni Ala cɛ, Ala yɛrɛ ka o tugu. A 
ka Yesu Kirisita, Ala ka Sagaden ci ka na sa gengen jiri kan an 
nɔ na. A ka an ka jurumuw juru sara. 

Nka ka  nin CIFƆNIN saba lɔn, o  t'a bɔ.... 

 
 
 
 
 
 

 
4. CIFƆNIN NAANINAN: 

An ka kan ka son yesu krista ma i ko an kisibaa ni an matigi. Ni 
o kera an bɛ ka ala ka kannuya ni a ka ko latigɛnin ɲuman 

sidon an ka ɲiamaya ko la. 

An ka kan ka sɔn Yesu Krista ma.  
"Nka mɔgɔ minw sɔnna a ra, a ka olugu kɛ Ala denw ye." 
(Yuhana 1:12) 

An bɛ sɔn Yesu Krista ma lanaya fɛ.  
"Sabu Ala ta nɛɛma le kosɔn aw kisira, o kɛra lanaya le 
sababu ra; o ma bɔ aw yɛrɛ ra dɛ, Ala le k’a di gbansan. A ma 
kɛ aw yɛrɛ ta kɛwalew kosɔn, janko mɔgɔ si kana a yɛrɛ 
bonya." (Efɛsikaw 2:8-9) 

Ka sɔn Yesu ma o ye bange kokura ye Ala ka gwa kɔnɔ. 
(Yuhana 3:1-8) 

An ka kan ka Yesu wele ka don an ka ɲanamanya la.  
Yesu ko: "A flɛ, ne lɔnin bɛ da ra, ne bɛ da gbasi. Ni mɔgɔ min 

ka ne kan lamɛn ka da yɛlɛ, ne bɛ don o tigi fɛ; ne bɛna 
domuni kɛ ni o tigi ye, o tigi fana bɛna domuni kɛ ni ne ye." 
(Yirari 3:20)  

Ka sɔn Yesu Kirisita ta karanw ma o dama t'a bɔ. Ka sɔn Yesu 
ma o kɔrɔ ye ka ban an yɛrɛ sago ma, ka Ala sago kɛ (ka 
nimisa). An b'an jigi la Yesu kan ko a bɛna don an ta 
ɲanamanya ra, ani ka an ta jurumuw yafa an ma; an bɛ sɔn ko 
Yesu ye an kɛ a yɛrɛ sagona mɔgɔ ye. 
 
Nin ja fla bɛ ɲanamanya suguya fla le yira: 
 
Ja fɔlɔ: Yesu tɛ ɲanamanya min na: 
Yesu bɛ nin ɲɛnanaya kɔ kan.  
Nin tigi yɛrɛ le ye  
a ta kow bɛɛ kuntigi ye.  
A ma fɛɛrɛ si sɔrɔ  
a ta jurumuw yafali ko ra.  
A jusukun bɛ to k'a jaraki,  
hɛra tɛ a jusukun na. 
                                      
Ja flanan: Yesu bɛ ɲanamanya min na:  
Yesu Krista ye nin tigi  
ta kow bɛɛ kuntigi ye.  
Yesu le ye a ɲaminɛbaga ye  
ko bɛɛ ra.  
Hɛra bɛ nin tigi ni Ala cɛ,  
sabu a sɔnna Ala ma, ka la a ra  
ko Yesu sara a ta jurumuw kosɔn.  

Ele ta ɲanamanya bɔnin bɛ nin ja fla ra jumɛn fɛ?  
I b'a fɛ i ta ɲanamanya ye kɛ o fla ra jumɛn kelen ye?  

I bɛ se ka sɔn Yesu ma cogo min na, o bɛna yira i ra. 

I bɛ se ka sɔn Yesu ma sisan yɛrɛ lanaya baraka ra. 

Yesu daari k’a wele, ko a ye don i ta ɲanamanya ra. Daariri, o 
ye ka kuma Ala fɛ. Ala bɛ i kɔnɔnnako bɛɛ lɔn. O ra, i ka kan 
k’a faamu ko i darakuma tɛ fɛn ba ye Ala ɲa kɔrɔ. Ala bɛ min 
jate o ye i jusukun ye. 

I bɛ se ka daariri  kɛ nin cogo ra: 

"Matigi Yesu, ne mako bɛ i ra. Ne bɛ baraka la i ye i ta saya 
kosɔn gbɛgbɛnyiri kan, janko ka ne ka jurumaw yafa. Ne bɛ ne 
jusukun dayɛlɛ i ye, ka sɔn i ma; kɛ ne Kisibaga ye, ani ne 
Matigi. Ne bɛ baraka la i ye ne ta jurumunw yafari kosɔn, ani 
ɲanamanya banbari kosɔn, i ye min di ne ma. Ne ta ɲanamanya 
ɲamina. I b'a fɛ ne ye kɛ mɔgɔ min ye, i ye ne kɛ o ye. Amina."  

Nin daariri bɛ bɛn i kɔnɔnn ko ma wa?  
Ni o lo, sɛgi nin daariri kan. Yesu bɛna don i ta ɲanamanya ra 
i ko a ka a  layiri ta cogo min na. 

I bɛ se k'a lɔn cogo min na ko Yesu Kirisita bɛ i ta ɲanamanya 
ra? I ka Yesu wele ka don i ta ɲanamanya la wa ? Ka kaɲa ni a 
ka layiri ye Yirari 3:20 ra, Yesu bɛ min sisan ? Yesu Kirisita 
k'a fɔ ko a bɛna don i ta ɲanamanya ra. Yala a bɛ sɔn ka i nɛgɛ 
wa ? Sababu jumɛn b'a to i b'a lɔn ko Ala ka i ka daariri jaabi? 
(Ala ta kantigiya ani a ka kuma lo). 

Mɔgɔw minw bɛɛ bɛ sɔn Yesu ma, Biblu bɛ ɲanamanya banbari 
layiri ta olugu ye. 

"Ayiwa, o seereya flɛ nin ye: Ala ka ɲanamanya banbari di an 
ma; Den min bɔra Ala ra, o ɲanamanya bɛ sɔrɔ o le fɛ. Ni o 
Den bɛ mɔgɔ min fɛ, ɲanamanya bɛ o tigi fɛ. Nka Den min 
bɔra Ala ra, ni o tɛ mɔgɔ min fɛ, ɲanamanya tɛ o tigi fɛ. 
Ayiwa, Den min bɔra Ala ra*, aw minw lara o tɔgɔ ra, ne bɛ 
nin sɛbɛ ci aw ma, janko aw y’a lɔn ko aw ka ɲanamanya 
banbari sɔrɔ." (1 Yuhana 5:11-13) 

Ka kaɲa ni nin layiri ye i bɛ se k’a lɔn ko Yesu Krista bɛ i ta 
ɲanamanya ra, ani ko wagati min na i k’a wele ko a ye don i ta 
ɲanamanya ra, ko ɲanamanya banbari bɛ i fɛ o wagati yɛrɛ ra 
ka ban. A tɛna i nɛgɛn fewu. I ka kan ka to ka baraka la Ala ye, 
sabu Yesu Kirisita bɛ i ta ɲanamanya ra, ani ko ɲanamanya 
banbari bɛ i fɛ.  

I hakiri ka to nin na kosɛbɛ...  

I kana i yɛrɛ jusukun ta miiriyaw jate. 

Ala ta kuma min ye Biblu ye,  o le ye lanabaga ɲaminabaga ye; 
a yɛrɛ jusukun cogo, wala a ka miiriyaw le tɛ a ɲamina tun. 
Lanabaga bɛ ɲanamanya lanaya le baraka ra; o cogo ra, a bɛ a  
jigi la Ala ta kankelentigiya ni a ta kuma le kan. Bi, i bɛ se ka 
kɛ hɛra la, sini i bɛ se ka kɛ jusukasi ra. Adamaden jusukun tɛ 
to cogo kelen na. Lon bɛ n'a ta cogo lo. O le kosɔn i kana i 
sinsin i jusukun cogo kan, ko i bɛ a lɔn o sababu ra ko Yesu 
Kirisita bɛ i ta ɲanamanya ra. 

Ala yɛrɛ k’a fɔ ko: «Ne tɛna i kelen to, ne tɛna taga ka i to." 
(Heburuw 13:5) 

I n’a fɔ i k'a lɔn ko Ala tɛ i nɛgɛ, o kosɔn ni lonw ka di o, ni 
lonw ka gbo o, i bɛ se ka baraka la a ye, sabu a bɛ i ta 
ɲanamanya ra. Ni i bɛ baraka la Ala ye o b'a yira ko i lanin bɛ 
a ka layiriw ra. 

 

 

 

I sonnin kɔ Yesu Kirisita ma mun kɛra i ye? 

Kabini i sɔnna Yesu Kirisita ma i jusukun na lanaya fɛ, fɛn 
caman kɛra i ye: 

1. Yesu Kirisita nana i ta ɲanamanya ra (Yirari 3:20; 
Kɔlɔsikaw 1:27)  

2. I ta jurumuw bɛɛ yafara i ma. (Kɔlɔsikaw 1:14)  
3. I kɛra Ala den ye. (Yuhana 1:12)  
4. I ka ɲanamanya banbari sɔrɔ. (Yuhana 5:24)  
5. I ka ɲanamanya kura damina. Ala ta fɛɛrɛ ɲuman ye min 

ye i ta ɲanamanya ko ra i bɛna o lɔn. (Yuhana 10:10; 2 
Korɛntikaw 5:17; 1 Tesalonikikaw 5:18) 

Yala, kodiman wɛrɛ bɛ yi, min ka fisa ni mɔgɔ sɔnni ye Yesu 
ma wa ? 
I bɛ sɔn ka baraka la Ala ye sisan a ta koɲuman kɛninw kosɔn 
i ye wa? Ka baraka la Ala ye o bɛ i ta lanaya yira. 

 Lanabaga ta ɲɛfɛtagari kɛcogo dɔw: 

Lanabaga ta ɲɛfɛtagari bɛ bɔ a jigi bɛɛ lari le ra, Yesu Kirisita 
kan. "...mɔgɔ terennin bɛna ɲanamanya a ta lanaya le sababu 
ra." (Heburuw 10:38). Lanaya le b'a to i bɛ se ka i jigi la Ala 
kan i ta ɲanamanya ko bɛɛ ra, ani ka nin kow kɛ: 

1. Ala daari lon o lon. (Yuhana 15:7)  
2. Ala ta kuma kalan lon o lon. (Kɛwalew 17:11) -- I ye Ala ta 

kuma kalan damina Yuhana kitabu ra.  
3. Ala kan mina tuma bɛɛ. (Yuhana 14:21)  
4. Yesu Kirisita ko fɔ mɔgɔ wɛrɛw ye i ta ɲanamanya ani i 

darakumaw fɛ (Matiyu 4:19; Yuhana 15:8)  
5. I jigi la Ala kan i ta ko kɛtaw bɛɛ ra. (1 Piyɛri 5:7) 
6. A to Nin Saninman ye i ɲamina lon o lon, ani ka baraka 

don i ta ɲanamanya n'i ta seereya ra. (Galasikaw 5:16-17 
Kɛwalew 1:8) 

Lanabagaw ta  jɛnɲɔgɔnya nafa: 

Lɔgɔkurun caman bɛ mana kosɛbɛ ɲɔgɔn fɛ tasuma ra. Nka 
n'i ka kelen bɔ ka bla a danna, ale tasuma bɛ faga. I ni 
lanabaga tow ta jɛnɲɔgɔnya fana bɛ ten. Mɔgɔ minw fana 
sɔnna Yesu Kirisita ma i ko o Kisibaga ani o Matigi, ni i bɛ fara 
o mɔgɔw kan, o ka ɲi. I ka kan ka to ka lajɛn ni Egilisi dɔ 
mɔgɔw ye, minw fana lara a ra ko Biblu ye cɛn ye, ani minw 
bɛ Yesu Kirisita bato. O damina nin lɔgɔkun yɛrɛ ra.  

"An kana an ta ɲɔgɔnlajɛn dabla, i n’a fɔ dɔw bɛ deri k’a kɛ 
cogo min na; nka an ye jija ka ɲɔgɔn ja gbɛlɛya, sabu aw yɛrɛ 
ɲa b’a ra ko Matigi nalon surunyara" (Heburuw 10:25).  


